
Աբգար թագավոր

Ավանդու թյան համաձայն՝ Աբ
գարը Եդեսիա քաղաքի թագա
վորն էր: Առաջին դա րում, երբ 
նա ընդունեց քրիս տո նեությունը, 
Եդեսիան հայաբնակ էր: Ըստ 
պատմահայր Մովսես Խորենա
ցու` ս. Աբգարը հայոց արքան էր 
և պարթև Արշամ Արշա կունու 
որդին: Աբգարը, «լսելով Փրկչի 
սքան  չելա գործությունների համ
բավը և հավատալով, որ դրանք 
մարդու զորություններ չեն, այլ Աստծու», իր բանբերների 
միջոցով թուղթ՝ նամակխնդրա գիր է ուղարկում Երուսաղեմ՝ 
Փրկչին, որպեսզի նա գա և բժշկի իրեն, որովհետև նրա 
մարմինն ապականված էր չարաչար ցա վերով՝ բորոտությամբ։ 
Աբգարը արժանանում է Փրկչի պատասխանին, որտեղ ասվում 
է՝ Փրկիչը կուղարկի իր աշակերտներից մեկին, որը կգա, 
«կբժշկի և կյանք կշնորհի քեզ և քեզ հետ եղողներին»։ Փրկչի 
համբարձվելուց հետո Թովմաս առաքյալը Եդեսիա է ուղար կում 
Թադեոս առաքյալին, որը բու ժում է Աբգարին, քաղաքի բո լոր 
հիվանդներին ու ախտավոր ներին, քարոզում Ավետա րանը և 
Եդեսիայի եպիսկոպոս կարգում Ադդե անունով մե տաք
սագործին, ապա մեկնում, ըստ Մովսես Խո րե նացու, Աբ գարի 
քեռորդու՝ Հա յոց Սանատրուկ թագավորի ար քու նիք։

Սուրբ Ատոմյանք 

Յուրաքանչյուր քրիստոնյայի համար լավագույն օրինակ են: 
Նրանք կյանքի բոլոր դժվարությունները հաղթահարել են Տիրոջ 
օգնությամբ և հովանավորությամբ: Ատոմյանց հայազգի զորա

վարները` Ատոմ Գնունին և Մանաճիհր Ռշտունին, իրենց գնդե
րով ծառայության մեջ էին Պարսից արքունիքում կռապաշտ 
Հազկերտ թագավորի օրոք: Մոգպետերի հրահրմամբ՝ Հազկերտը 
սկսում է հալածել քրիստոնյաներին` Պարսկաստանում քրիստո
նեությունն արմատախիլ անելու նպատակով: Ատոմյանց քրիս
տոնյա զորավարները հրովարտակ են ստանում Հազկերտից, 
որով վերջինս նրանց, իրենց զորագնդերով հանդերձ, կանչում 
է արքունիք` դավանափոխ անելու մտադրությամբ: Հայոց 
զորավարները սկզբում հնազանդվում են, սակայն, քաջատեղյակ 
լինելով թագավորի նախապատրաստած որոգայթին, հայրենիք 
են վերադառնում և ապաստանում Անձևացյաց գավառում: 
Տեղեկանալով հետապնդող պարսից մեծաքանակ բանակի 
մասին`  Ատոմ Գնունու զինվորները, գոտեպնդված լեռնաբնակ 
ճգնակյաց մի սրբի մարգարեությամբ և Ատոմի գիշերային 
տեսիլքով, որոշում են կամավոր նահատակվել: Պարսից զորքը, 
հասնելով հայոց զորավարներին, շրջապատում և սրախողխող 
է անում: Իսկ սուրբ Մանաճիհր Ռշտունին իր ուղեկիցներով 
հասնում է հայրենի Ռշտունիք և 449 թվականին նահատակվում:


